
Nr. 105./Pr.

Epistola pastoralis collectiva
Reverendissimorum Ordinariorum catholicorum in Regno SHS ad omnes 

sacerdotes aliosque clericos in eorum territorio degentes.
i

Dilecii Fratres in Dom ino, filiique amantissimi !

Solemnia Eucharistici conventus, quae in alma civitate Zagreb proximis abhinc diebus magno 
cum spiritus gaudio celebravimus, spem nobis non modicam afferunt fore, ut spiritus Christianus, in 
multis hucusque frigescens, excitetur, et ad amorem Christi, qui est via, veritas et vita, corda fidelium 
reducantur. •

Hanc vero spiritus renovationem in iis jure meritoque pleniorem speramus, qui ad sublimen 
sacerdotalem statum vocati, patres fidelium, sal te crac et lux mundi appellantur.

Hinc sicut omnes fideles, Nostrae curae commissos, ad fructus ex Eucharistico coetu abunde 
capiendos, epistola pastorali excitamur, ita utillimum putamus, si et ad vos speciatim os Nostrum pa­
teat, paternaque monita praebeamus.

Clerici debent sanctiorem prae laicis vitam interiorem et exteriorem ducere eisque virtute et 
recte factis in exemplum excellere (C. J. C. can. 124.) Hoc autem sit alta mente repositum non solum 
iis, qui, in cura animarum positi, Nostri speciales adiutores in pastorali officio exstant, sed et iis, qui 
aliis munlis incumbunt; hi enim nunquam oblivisci debent se sacerdotes esse et ratione eorum altis- 
simae vocationis modo convenienti ipsis esse vivendum.

Si ab omnibus Christi fidelibus proprio Episcopo, uti patri ac pastori, obsequendum est: spe­
ciali ratione clericis haec obligatio incumbit; et non solum erga proprium Ordinarium, cui oboedientiam 
et reverentiam in ordinatione sacerdotali spoponderunt: sed et erga illum Ordinarium in cuius dioe­
cesi quaqumque de causa versantur.

Hinc nullus, ne que ad tempus, ex dioecesi, in qua degit, discedat sine licentia Ordinarii loci, 
a quo petet et »celebret« sine quo missam celebrare non poterit.

Nullus, sine licentia proprii Ordinarii, studiorum universitati nomen suum det, cum autem ad 
sedem studiorum venerit, Ordinario loci se sistat, eiusque stet mandatis.

Omnes sacerdotes, etiam ii, qui curae animarum speciatim addicti non sunt, non putent se 
suae vocationi fideles, si praeter Missae Divinique Officii devotam quotidianam recitationem, pasto­
rali numeri (ad mentem can. 128.) pro posse operam non praebebunt; alioquin, ipsis timendum est, ne in 
poenam servi, talentum sepelientis, incurrant.

Quum autem nemo aliis det, quod non habet, eosdem paterne monemus, ut juxta praescriptum 
codicis, conscientiae maculas poenitentiae Sacram ento frequenter eluant: quotidie orationi mentali per 
aliquod tempus incumbant — Sanctissimum Sacramentum visitent — Deiparam Virginem Mariam ro ­
sario colant — conscientiam suam discutiant (can. 125.); suspecta consortia fugiant, curamque habeant 
de bono nomine (can. 133.); spectaculis, choreis et pompis quae eos dedecent, vel quibus clericos in- 
terrese scandalo sit, praesertim in publicis theatris, ne intersint (can. 140.); tabernas aliaque similia 
loca sine necessitate aut alia justa causa ab Ordinario loci probata ne ingrediantur (can. 138.) ; per se 
vel per alios negotiationem aut mercaturam sive in propriam sive in aliorum utilitatem ne excerceant 
(can. 142.); sine licentia sui Ordinarii ne ineant gestionem bonorum ad laicos pertinentium aut c iic ia  
saecularia, quae secumferunt onus reddendarum rationum (can. 139.); studia praesertim  sacra, etiam 
recepto sacerdotio ne interm ittant: et in sacris disciplinis solidam illam doctrinam a majoribus tra ­
ditam et communiter ab Ecclesia receptam sectentur, devitantes profanas vocum novitates et falsi



nominis scientiam (qan. 129.); actioni, ut ajunt, catholicae, quam Summus Pontifex Pius XI. partem 
pastoralis ministerii, in Encyclica diei 22. Decembris 1922., appellat, operam sedulam, sub proprii Ordi­
narii directione, incumbant; devotionem et am orem erga SS. Eucharistiae Sacramentum sedulo pro­
pagent, et sacerdotum adoratorum coetui suum nomen dent.

Tandem ad norman Codicis (can. 136.) omnibus sacerdotibus et clericis praecipimus ut ton­
suram seu coronam clericalem et capillorum simplicem cultum adhibeant; vestem sacerdotalem, ta ­
larem aut breviorem (non tamen brevem sicuti lai ci) coloris nigri, etiam in itinere gerant ac collare 
ecclesiasticum nunquam deponant; hinc quodlibet tentamen habitus vel collaris saecularis gestandi, 
omnino reprobamus ac observantiam huius decreti urgemus. Et sicut prohibemus Missae celebra­
tionem iis sacerdotibus, qui sine »celebret« proprii Ordinarii ad celebrandum accedant; ita eandem 
Missae celebrationem iis sacerdotibus, qui sive quoad collare sive quoad vestem more saeculari induti 
sint, interdicimus.

Parochorum adiutores seu Cappellanos re specti vis Parochis speciatim commendatos volumus, 
ut sint ipsis in via Domini duces ac magistri, eisque verbo et exemplo in iis, quae hac pastorali epi­
stola mandamus, servandis, praebeant.

Deum enixe erogamus, ut haec Nostra paterna monita ab omnibus dilectis Nostris sacerdo­
tibus et clericis uti vox divina habeantur, eaque opere volentes libenterque impleant. Horum autem 
munerum auspicem benedictionem pastoralem omnibus Nostris sacerdotibus aliisque clericis im­
pertimus.

Datum Zagreb, ex plenario coetu annuo episcopali die 23. Augusti 1923.

t  Dr. Antonius B a u e r ,  archiep. Zagreb., coetus episcopalis Praeses,
t  Dr. Nicolaus D o b r e č i č ,  archiep. Antibaren. ^
1" Dr. Joanes Š a r i č ,  archiep. Vrhbosn. / j "
t  Dr. Josephus M a r č e 1 i č, episc. Ragusin. <£<£7
t  Dr. Antonius J e g l i č ,  episc. Labacen. 1
t  Dr. Andreas K a r l i n ,  episc. Lavant.
Er. Aloisius M i š i č ,  episc. Mandetrien.
Er. Josephus Q a r i č, episc. Banialucen. 
t  Dr. Josephus M a r u š i č ,  episc. Senien. et Modrus.
t  Dr. Dionysius N j a r a d i, episc. Crisien. r. g.
t  Antonius A k š a m o v i č ,  episc. Sirmien. et Bosnien.
t  Dr. Er. Hieronyus M i l e t a ,  episc. Sebenicen. et Adm. Apost. partis jugosi. Arcmdioecesis jaureu.

etiam vice Episcopi Pharen. Lucae Pappala va.
Dr. Quirinus Clemens B o n e f a č i č, episc. electus Spalaten.
Alexius B a z j u k, Adm. Apost. pro graeco-ruthenis in Bosnia et Hecegov.
Ferinandus H r d y, Adm. Apost. in Niš etiam vice Thomae Glasnovič, Adm. Apost. dioec. Scopien. 
Ferdinandus R o ž i č ,  vicarius Apost. castrensis.
Ludovicus B u d a n o v i č ,  Adm. Apost. in Subotica.
Er. Raphael R o d i č ,  Adm. Apost. in Veliki Bečkerek.
Antonius M i l o š e v i č ,  vice episc. Catharen. Francise! Uccellini.
Carolus E r d e 1 y i, Vicarius episc. In Donji Miholjac.

